
37 sentyabr 2017-ci il, cümə axşamı

Azərbaycan Respublikasının Müəllif Hüquqları Agentliyinin 
fəaliyyətinin təmin edilməsi haqqında

Azərbaycan Respublikası Prezidentinin Fərmanı
Azərbaycan Respublikası Konstitusi-

yasının 109-cu maddəsinin 32-ci bəndini 
rəhbər tutaraq, Azərbaycan Respublikasının 
Müəllif Hüquqları Agentliyinin fəaliyyətini 
təmin etmək məqsədilə qərara alıram:

1. “Azərbaycan Respublikasının Müəllif 
Hüquqları Agentliyinin Nizamnaməsi” 
təsdiq edilsin (əlavə olunur).

2. Azərbaycan Respublikasının Müəllif 
Hüquqları Agentliyində (bundan sonra – 
Agentlik) təsisçinin səlahiyyətlərinin həyata 
keçirilməsi aşağıdakılara həvalə edilsin:

2.1. Azərbaycan Respublikasının 
Prezidentinə:

2.1.1. Agentliyin nizamnaməsinin təsdiq 
olunması, nizamnamə fondunun miqdarının 
müəyyən edilməsi;

2.1.2. icra orqanının yaradılması, onun 
səlahiyyətlərinin müəyyənləşdirilməsi və 
səlahiyyətlərinə vaxtından əvvəl xitam 
verilməsi;

2.1.3. Agentliyin yenidən təşkili və ləğv 
edilməsi;

2.2. Azərbaycan Respublikasının 
Nazirlər Kabinetinə:

2.2.1. strukturun, işçilərin say həddinin 
və illik maliyyə hesabatlarının təsdiq 
edilməsi;

2.2.2. təsərrüfat cəmiyyətlərinin yaradıl-
masına və ya onlarda iştirak etməyə, idarə, 
filial və nümayəndəliklərinin yaradılmasına 
razılıq verilməsi;

2.2.3. xalis aktivlərinin dəyərinin 25 
faizindən artıq məbləğdə olan əqdin (xüsusi 
əhəmiyyətli əqdin) və aidiyyəti şəxslə dəyəri 
publik hüquqi şəxsin aktivlərinin 5 faizini 
və daha çox hissəsini təşkil edən əqdin bağ-
lanmasına razılıq verilməsi;

2.3. Agentliyə:
2.3.1. inkişaf istiqamətlərinin 

müəyyənləşdirilməsi.
3. Azərbaycan Respublikasının Nazirlər 

Kabineti:
3.1. Agentliyin yaradılması ilə əlaqədar 

Azərbaycan Respublikası qanunlarının 
uyğunlaşdırılması ilə bağlı təkliflərini üç ay 
müddətində hazırlayıb Azərbaycan Respub-
likasının Prezidentinə təqdim etsin;

3.2. Azərbaycan Respublikası Preziden-
tinin aktlarının bu Fərmana uyğunlaşdırıl-
ması ilə bağlı təkliflərini üç ay müddətində 
hazırlayıb Azərbaycan Respublikasının 
Prezidentinə təqdim etsin;

3.3. Azərbaycan Respublikası Nazirlər 
Kabinetinin normativ hüquqi aktlarının 
bu Fərmana uyğunlaşdırılmasını üç ay 
müddətində təmin edib Azərbaycan Respub-

likasının Prezidentinə məlumat versin;
3.4. Agentliyin strukturunu və 

işçilərinin say həddini bir ay müddətində 
təsdiq etsin;

3.5. əmlak hüquqlarını kollektiv əsasda 
idarə edən təşkilatların Agentliyə ödəyəcəyi 
illik haqqın məbləğini bir ay müddətində 
təsdiq etsin;

3.6. Agentlik dövlət qeydiyyatına alın-
dığı gündən bir ay müddətində Azərbaycan 
Respublikasının Müəllif Hüquqları Agent-
liyinin tabeliyində olan Əqli Mülkiyyət 
Hüquqlarının Təminatı Mərkəzi əsasında 
publik hüquqi şəxs statuslu Əqli Mülkiyyət 
Hüquqlarının Təminatı Mərkəzini yaratsın 
və bu barədə Azərbaycan Respublikasının 
Prezidentinə məlumat versin;

3.7. Azərbaycan Respublikasının 
Müəllif Hüquqları Agentliyinin və onun 
tabeliyində olan Əqli Mülkiyyət Hüquq-
larının Təminatı Mərkəzinin balansındakı 
əmlakın yeni yaradılmış publik hüqu-
qi şəxslər dövlət qeydiyyatına alındığı 
gündən, müvafiq olaraq, Agentliyin və 
Əqli Mülkiyyət Hüquqlarının Təminatı 
Mərkəzinin balansına verilməsini bir ay 
müddətində təmin etsin;

3.8. nizamnamələri Azərbaycan Respub-
likasının Prezidenti tərəfindən təsdiq edilmiş 
publik hüquqi şəxslərin balanslarındakı 
dövlət əmlakının qiymətləndirilərək onların 
nizamnamə fondlarında əksini tapması 
üçün müvafiq təkliflərini üç ay müddətində 
Azərbaycan Respublikasının Prezidentinə 
təqdim etsin;

3.9. bu Fərmanın 3.8-ci bəndində 
nəzərdə tutulan publik hüquqi şəxslər istisna 
olmaqla, dövlət adından yaradılan digər 
publik hüquqi şəxslərin balanslarındakı 
dövlət əmlakının qiymətləndirilərək onların 
nizamnamə fondlarında əksini tapması üçün 
zəruri tədbirlər görüb Azərbaycan Respubli-
kasının Prezidentinə məlumat versin;

3.10. mərkəzi icra hakimiyyəti orqanla-
rının normativ hüquqi aktlarının bu Fərmana 
uyğunlaşdırılmasını nəzarətdə saxlasın və 
bunun icrası barədə beş ay müddətində 
Azərbaycan Respublikasının Prezidentinə 
məlumat versin;

3.11. bu Fərmandan irəli gələn digər 
məsələləri həll etsin.

4. Müəyyən edilsin ki:
4.1. Agentliyin ilkin nizamnamə fondu 

dövlət büdcəsinin vəsaiti hesabına formala-
şır və 1.000.000 (bir milyon) manat təşkil 
edir;

4.2. Agentliyin fəaliyyətinə rəhbərliyi 

həyata keçirmək məqsədi ilə İdarə Heyəti 
yaradılır;

4.3. Agentliyin İdarə Heyəti sədrinin 
vəzifəyə təyin və vəzifədən azad edilməsi, 
habelə onun səlahiyyətlərinə vaxtından 
əvvəl xitam verilməsi Azərbaycan Res-
publikasının Prezidenti tərəfindən həyata 
keçirilir;

4.4. bu Fərmanın 3.6-cı bəndində 
nəzərdə tutulmuş publik hüquqi şəxsin 
nizamnaməsinin və strukturunun təsdiqini, 
işçilərinin say həddinin və nizamnamə 
fondunun miqdarının müəyyən edilməsini, 
yenidən təşkil və ləğv edilməsini 
Azərbaycan Respublikasının Nazirlər 
Kabineti, təsisçinin “Publik hüquqi şəxslər 
haqqında” Azərbaycan Respublikası Qanu-
nunun 8.2-ci maddəsində qeyd edilən digər 
səlahiyyətlərini isə Agentlik həyata keçirir;

4.5. Agentlik dövlət qeydiyyatına alın-
dığı gündən Azərbaycan Respublikasının 
Müəllif Hüquqları Agentliyinin normativ 
hüquqi aktlarına münasibətdə “Normativ 
hüquqi aktlar haqqında” Azərbaycan Res-
publikasının Konstitusiya Qanununun 7.2 
ci maddəsində nəzərdə tutulmuş səlahiyyəti 
Agentliyin təklifləri əsasında Azərbaycan 
Respublikasının Nazirlər Kabineti həyata 
keçirir.

5. Agentlik:
5.1. dövlət qeydiyyatına alınması üçün 

bu Fərmanın qüvvəyə mindiyi tarixdən üç 
gün müddətində “Hüquqi şəxslərin dövlət 
qeydiyyatı və dövlət reyestri haqqında” 
Azərbaycan Respublikasının Qanunu ilə 
müəyyən edilmiş qaydada Azərbaycan Res-
publikasının Vergilər Nazirliyinə müraciət 
etsin;

5.2. dövlət qeydiyyatına alındığı gündən 
üç gün müddətində bu barədə Azərbaycan 
Respublikasının Nazirlər Kabinetinə 
məlumat versin.

6. Azərbaycan Respublikasının Maliyyə 
Nazirliyi bu Fərmanın 4.1-ci bəndində 
göstərilən məbləğdə maliyyələşməni bir ay 
müddətində təmin etsin.

7. Azərbaycan Respublikasının Ədliyyə 
Nazirliyi mərkəzi icra hakimiyyəti orqanla-
rının normativ hüquqi aktlarının və normativ 
xarakterli aktların bu Fərmana uyğunlaşdı-
rılmasını təmin edib Azərbaycan Respubli-
kasının Nazirlər Kabinetinə məlumat versin.

İlham ƏLİYEV 
Azərbaycan Respublikasının Prezidenti

Bakı şəhəri, 6 sentyabr 2017-ci il

İcbari Tibbi Sığorta üzrə Dövlət Agentliyinin 
fəaliyyətinin təmin edilməsi haqqında

Azərbaycan Respublikası Prezidentinin Fərmanı
Azərbaycan Respublikası Konstitusi-

yasının 109-cu maddəsinin 32-ci bəndini 
rəhbər tutaraq qərara alıram:

1. “İcbari Tibbi Sığorta üzrə Dövlət 
Agentliyinin Nizamnaməsi” təsdiq edilsin 
(əlavə olunur).

2. İcbari Tibbi Sığorta üzrə Dövlət 
Agentliyində (bundan sonra – Agent-
lik) təsisçinin səlahiyyətlərinin həyata 
keçirilməsi aşağıdakılara həvalə edilsin:

2.1. Azərbaycan Respublikasının 
Prezidentinə:

2.1.1. Agentliyin nizamnaməsinin təsdiq 
olunması, nizamnamə fondunun miqdarının  
müəyyən edilməsi;

2.1.2. illik maliyyə hesabatlarının təsdiq 
edilməsi;

2.1.3. icra orqanının yaradılması, onun 
səlahiyyətlərinin müəyyənləşdirilməsi və 
səlahiyyətlərinə vaxtından əvvəl xitam 
verilməsi;

2.1.4. təsərrüfat cəmiyyətlərinin yaradıl-
masına və ya onlarda iştirak etməyə, idarə, 
filial və nümayəndəliklərinin yaradılmasına 
razılıq verilməsi;

2.1.5. xalis aktivlərinin dəyərinin 25 
faizindən artıq məbləğdə olan əqdin (xüsusi 
əhəmiyyətli əqdin) və aidiyyəti şəxslə dəyəri 
aktivlərinin 5 faizini və daha çox hissəsini 
təşkil edın əqdin bağlanmasına razılıq 
verilməsi;

2.1.6. Agentliyin yenidən təşkili və ləğv 
edilməsi;

2.2. Agentliyə:
2.2.1. inkişaf istiqamətlərinin 

müəyyənləşdirilməsi;
2.2.2. strukturunun təsdiqi.
3. Müəyyən edilsin ki:
3.1. Agentliyin ilkin nizamnamə fondu 

dövlət büdcəsinin vəsaiti hesabına formala-
şır və 4 000 000 (dörd milyon) manat təşkil 
edir;

3.2. Agentliyin fəaliyyətinə rəhbərliyi 
həyata keçirmək məqsədi ilə İdarə Heyəti 
yaradılır;

3.3. Agentliyin İdarə Heyəti sədrinin 
və onun müavinlərinin vəzifəyə təyin və 
vəzifədən azad edilməsi, habelə onların 
səlahiyyətlərinə vaxtından əvvəl xitam 
verilməsi Azərbaycan Respublikasının Pre-
zidenti tərəfindən həyata keçirilir.

4. Agentlik dövlət qeydiyyatına alın-
dığı gündən Azərbaycan Respublikasının 
Nazirlər Kabineti yanında İcbari Tibbi 
Sığorta üzrə Dövlət Agentliyinin balansında 
olan əmlak Agentliyin balansına verilsin.

5. Azərbaycan Respublikasının Nazirlər 
Kabineti:

5.1. Azərbaycan Respublikası Preziden-
tinin aktlarının bu Fərmana uyğunlaşdırıl-
ması ilə bağlı təkliflərini üç ay müddətində 
hazırlayıb Azərbaycan Respublikasının 
Prezidentinə təqdim etsin;

5.2. Azərbaycan Respublikası Nazirlər 
Kabinetinin normativ hüquqi aktlarının 
bu Fərmana uyğunlaşdırılmasını üç ay 
müddətində təmin edib Azərbaycan Respub-
likasının Prezidentinə məlumat versin;

5.3. Azərbaycan Respublikasının 
Nazirlər Kabineti yanında İcbari Tibbi 
Sığorta üzrə Dövlət Agentliyinin balansında 
olan əmlakın Agentlik dövlət qeydiyyatı-
na alındığı gündən Agentliyin balansına 
verilməsini bir ay müddətində təmin etsin;

5.4. Agentliyin investisiya 
əməliyyatlarının aparılması qaydasının 
layihəsini üç ay müddətində hazırlayıb 
Azərbaycan Respublikasının Prezidentinə 

təqdim etsin;
5.5. mərkəzi icra hakimiyyəti orqanla-

rının normativ hüquqi aktlarının bu Fərmana 
uyğunlaşdırılmasını nəzarətdə saxlasın və 
bunun icrası barədə beş ay müddətində 
Azərbaycan Respublikasının Prezidentinə 
məlumat versin;

5.6. bu Fərmandan irəli gələn digər 
məsələləri həll etsin.

6. Agentlik:
6.1. dövlət qeydiyyatına alınması üçün 

bu Fərmanın qüvvəyə mindiyi tarixdən üç 
gün müddətində “Hüquqi şəxslərin dövlət 
qeydiyyatı və dövlət reyestri haqqında” 
Azərbaycan Respublikasının Qanunu ilə 
müəyyən edilmiş qaydada Azərbaycan Res-
publikasının Vergilər Nazirliyinə müraciət 
etsin;

6.2. strukturunu və işçilərinin say 
həddini bir ay müddətində Azərbaycan Res-
publikasının Prezidenti ilə razılaşdırmaqla 
təsdiq etsin.

7. Azərbaycan Respublikasının Vergilər 
Nazirliyi Agentliyin dövlət qeydiyyatı ilə 
bağlı zəruri tədbirləri həyata keçirsin.

8. Azərbaycan Respublikasının Maliyyə 
Nazirliyi bu Fərmanın 3.1-ci bəndində 
göstərilən məbləğdə maliyyələşməni bir ay 
müddətində təmin etsin.

9. Azərbaycan Respublikasının Ədliyyə 
Nazirliyi mərkəzi icra hakimiyyəti orqanla-
rının normativ hüquqi aktlarının və normativ 
xarakterli aktların bu Fərmana uyğunlaşdı-
rılmasını təmin edib Azərbaycan Respubli-
kasının Nazirlər Kabinetinə məlumat versin.

İlham ƏLİYEV 
Azərbaycan Respublikasının Prezidenti

Bakı şəhəri, 6 sentyabr 2017-ci il

Azərbaycan Respublikası Prezidentinin 2017-ci il 23 fevral tarixli 
1256 nömrəli Fərmanı ilə təsdiq edilmiş “İnzibati xətalar haqqında işlərə baxmağa 

səlahiyyəti olan vəzifəli şəxslərin Siyahısı”nda dəyişiklik edilməsi haqqında

Azərbaycan Respublikası Prezidentinin Fərmanı
Azərbaycan Respublikası Kons-

titusiyasının 109-cu maddəsinin 32-ci 
bəndini rəhbər tutaraq, “Cinayət yolu ilə 
əldə edilmiş pul vəsaitlərinin və ya digər 
əmlakın leqallaşdırılmasına və terrorçulu-
ğun maliyyələşdirilməsinə qarşı mübarizə 
haqqında” Azərbaycan Respublikasının 
Qanununda dəyişikliklər edilməsi barədə” 
Azərbaycan Respublikasının 2017-ci il 7 

aprel tarixli 565-VQD nömrəli Qanununun 
tətbiqi ilə əlaqədar qərara alıram:

Azərbaycan Respublikası Prezidentinin 
2017-ci il 23 fevral tarixli 1256 nömrəli 
Fərmanı (Azərbaycan Respublikasının 
Qanunvericilik Toplusu, 2016, № 2, maddə 
200; Azərbaycan Respublikası Prezidenti-
nin 2017-ci il 21 iyun tarixli 1489 nömrəli 
Fərmanı) ilə təsdiq edilmiş “İnzibati xətalar 

haqqında işlərə baxmağa səlahiyyəti olan 
vəzifəli şəxslərin Siyahısı”nın 14.1-ci 
bəndinə “investisiya fondlarına” sözlərindən 
sonra “və onların idarəçilərinə” sözləri əlavə 
edilsin.

İlham ƏLİYEV 
Azərbaycan Respublikasının Prezidenti

Bakı şəhəri, 6 sentyabr 2017-ci il

“Azərbaycan Respublikası İnzibati Xətalar Məcəlləsinin təsdiq edilməsi 
haqqında” Azərbaycan Respublikasının 2015-ci il 29 dekabr tarixli 96-VQ nömrəli 

Qanununun tətbiqi barədə” Azərbaycan Respublikası Prezidentinin 2016-cı il  
15 fevral tarixli 795 nömrəli Fərmanında dəyişiklik edilməsi haqqında

Azərbaycan Respublikası Prezidentinin Fərmanı
Azərbaycan Respublikası Kons-

titusiyasının 109-cu maddəsinin 32-ci 
bəndini rəhbər tutaraq, “Cinayət yolu ilə 
əldə edilmiş pul vəsaitlərinin və ya digər 
əmlakın leqallaşdırılmasına və terrorçulu-
ğun maliyyələşdirilməsinə qarşı mübarizə 
haqqında” Azərbaycan Respublikasının 
Qanununda dəyişikliklər edilməsi barədə” 
Azərbaycan Respublikasının 2017-ci il 7 
aprel tarixli 565-VQD nömrəli Qanununun 
tətbiqi ilə əlaqədar qərara alıram:

“Azərbaycan Respublikası İnzibati 

Xətalar Məcəlləsinin təsdiq edilməsi haqqın-
da” Azərbaycan Respublikasının 2015-ci il 
29 dekabr tarixli 96-VQ nömrəli Qanununun 
tətbiqi barədə” Azərbaycan Respublikası 
Prezidentinin 2016-cı il 15 fevral tarixli 795 
nömrəli Fərmanının (Azərbaycan Respub-
likasının Qanunvericilik Toplusu, 2016, № 
2 (II kitab), maddə 259, № 3, maddə 460, 
№ 4, maddə 670, № 6, maddələr 1025, 
1063, № 7, maddə 1272, № 9, maddə 1468, 
№ 10, maddələr 1614, 1638; 2017, № 2, 
maddələr 176, 202, № 3, maddə 351, № 4, 

maddələr 530, 537; Azərbaycan Respubli-
kası Prezidentinin 2017-ci il 21 iyun tarixli 
1485 nömrəli, 11 iyul tarixli 1504 nömrəli, 
19 iyul tarixli 1536 nömrəli və 7 avqust 
tarixli 1574 nömrəli fərmanları) 5.70-ci 
bəndinə “investisiya fondlarına” sözlərindən 
sonra “və onların idarəçilərinə” sözləri əlavə 
edilsin.

İlham ƏLİYEV 
Azərbaycan Respublikasının Prezidenti

Bakı şəhəri, 6 sentyabr 2017-ci il

Park Cu-sun: Azərbaycan 
Koreya Respublikası üçün 
çox əhəmiyyətli ölkədir

 � Sentyabrın 6-da Milli Məclisin sədri Oqtay 
Əsədov Koreya Respublikası Milli Assambleyasının 
sədr müavini Park Cu-sunun başçılıq etdiyi nümayəndə 
heyəti ilə görüşüb. 

Spiker bu cür səfərlərin 
ölkələrimiz arasında dost-
luq münasibətlərinin, 
parlamentlərarası əlaqələrin daha 
da dərinləşməsinə öz töhfəsini 
verəcəyinə əminliyini bildirdi. 

Sədr Koreya Respublikasına 
səfərlərini xatırlayaraq, bu ilin 
iyun ayında Seulda keçirilmiş 
Avrasiya Ölkələri Parlament 
Sədrlərinin II müşavirəsində 
iştirakından danışdı. O, səfər 
çərçivəsində koreyalı həmkarları 
ilə keçirdiyi görüşləri yüksək 
dəyərləndirdi.

Oqtay Əsədov cari ilin 
avqustunda Bakıda keçirilmiş 
Dünya Skaut Komitəsinin 41-ci 
Konfransında və 13-cü Dünya 
Skaut Gənclər Forumunda iştirak 
edən koreyalı deputatların Milli 
Məclisdə də olduqlarını vurğula-
yaraq, ölkələrimizin beynəlxalq 
təşkilatlarda bir-birinə dəstək 
verməsinin hər iki tərəf üçün 
faydalı olduğunu söylədi.

Spiker münasibətlərimizin 
dərinləşməsində prezidentlərin 

rolunu xüsusi qeyd edərək, 
onların görüşləri zamanı aparı-
lan danışıqların və ölkələrimiz 
arasında imzalanmış sənədlərin 
münasibətlərimizin gələcəyinə 
böyük ümidlərlə baxmağa imkan 
verdiyini dedi.

Söhbət zamanı bildirildi 
ki, iqtisadi əməkdaşlığı daha 
da dərinləşdirmək üçün hər iki 
ölkənin geniş potensialı var. 

Parlamentlər səviyyəsində 
münasibətlərimizin yüksələn xətlə 
inkişaf etdiyini söyləyən Oqtay 
Əsədov hər iki ölkənin qanun-
vericilik orqanlarında dostluq 
qruplarının fəaliyyət göstərməsini 
təqdirəlayiq hesab etdi, deputatla-
rın qarşılıqlı səfərlərinin təcrübə 
mübadiləsi baxımından önəmini 
vurğuladı.

Sədr Azərbaycanın Avro-
panın enerji təhlükəsizliyində 
əhəmiyyətli rol oynaması, mühüm 
nəqliyyat layihələrinin reallaşma-
sında fəal iştirak etməsi barədə 
qonaqları məlumatlandırıb. 

Söhbət zamanı Dağlıq Qara-

bağ münaqişəsindən danışan sədr 
cari ilin fevral ayında Koreya Milli 
Assambleyasında Xocalı soyqırı-
mına həsr olunmuş fotosərginin 
keçirilməsinin önəmini qeyd 
etdi. “Ümidvarıq ki, beynəlxalq 
təşkilatlarda Dağlıq Qarabağ prob-
leminin müzakirəsi zamanı Kore-
ya tərəfi bu məsələyə həssaslıqla 
yanaşacaq və Azərbaycanın haqlı 
mövqeyini müdafiə edəcək”, - 
deyə O.Əsədov bildirib.

Koreya Respublikası Milli As-
sambleyasının sədr müavini Park 
Cu-sun Azərbaycana ilk dəfə səfər 
etdiyini, burada gördüklərindən və 
aparılan danışıqlardan  razı qal-
dığını söylədi. Qeyd edildi ki, bu 
səfərin ölkələrimiz arasında diplo-
matik münasibətlərin qurulmasının 
25 illiyinə təsadüf etməsi rəmzi 
məna daşıyır. “Biz qarşıdan gələn 
növbəti 25 il üçün də fəaliyyət 
proqramı üzərində düşünməliyik. 
Azərbaycan Koreya Respublikası 
üçün çox əhəmiyyətli ölkədir”, - 
deyə o qeyd edib. 

Qonaq ölkələrimiz ara-

sında iqtisadiyyatın müxtəlif 
sahələrində, o cümlədən tu-
rizm sahəsində əməkdaşlığı 
dərinləşdirmək üçün geniş 
imkanlar olduğunu söylədi. O, 
Bakıda keçirilən Dünya Ska-
ut Komitəsinin toplantısında 
Azərbaycanın Koreya Respub-
likasına verdiyi dəstəyə görə 
minnətdarlığını ifadə etdi. 

Görüşdə siyasi, 
parlamentlərarası, iqtisadi, mədəni, 
humanitar sahələrdə əməkdaşlığın 
daha da dərinləşdirilməsi, regional 
münaqişələrin həlli yolları barədə 
fikir mübadiləsi aparıldı. 

Milli Məclis sədrinin bi-
rinci müavini Ziyafət Əsgərov, 
parlament Aparatının rəhbəri 
Səfa Mirzəyev, Koreya ilə 
parlamentlərarası əlaqələr üzrə 
işçi qrupunun başçısı Malik 
Həsənov, Koreya Respublikasının 
ölkəmizdəki səfiri Kim Çanq Gyu 
və digər rəsmi şəxslər görüşdə 
iştirak ediblər.    

AZƏRTAC

Azərbaycan Respublikası Prezidentinin 2002-ci il 12 dekabr tarixli 
823 nömrəli Fərmanı ilə təsdiq edilmiş “Azərbaycan Respublikasının Dövlət 

Sərhəd Xidməti haqqında Əsasnamə”də dəyişikliklər edilməsi barədə

Azərbaycan Respublikası Prezidentinin Fərmanı
Azərbaycan Respublikası Konstitusi-

yasının 109-cu maddəsinin 32-ci bəndini 
rəhbər tutaraq, “Sərhəd qoşunları haqqında” 
Azərbaycan Respublikasının Qanununda 
dəyişikliklər edilməsi barədə” Azərbaycan 
Respublikasının 2017-ci il 10 mart tarixli 
538 VQD nömrəli Qanununun tətbiqi ilə 
əlaqədar qərara alıram:

Azərbaycan Respublikası Prezidentinin 
2002-ci il 12 dekabr tarixli 823 nömrəli 
Fərmanı (Azərbaycan Respublikasının 
Qanunvericilik Toplusu, 2002, № 12, maddə 
718; 2007, № 5, maddə 460, № 11, maddə 
1117; 2008, № 6, maddələr 496, 497; 2009, 
№ 12, maddə 983; 2010, № 2, maddə 83, 

№ 3, maddə 182; 2011, № 2, maddə 85; 
2012, № 11, maddə 1115; 2014, № 10, 
maddə 1180; 2015, № 8, maddə 913; 2016, 
№ 5, maddə 880, № 6, maddə 1031; 2017, 
№ 3, maddə 388, Azərbaycan Respubli-
kası Prezidentinin 2017-ci il 5 iyun tarixli 
1454 nömrəli Fərmanı) ilə təsdiq edilmiş 
“Azərbaycan Respublikasının Dövlət Sərhəd 
Xidməti haqqında Əsasnamə”də aşağıdakı 
dəyişikliklər edilsin:

1. 9.7-1-ci bəndə “avadanlıqların” 
sözündən sonra “, mülki dövriyyəsi qadağan 
olunmuş və ya məhdudlaşdırılmış digər 
əşyaların” sözləri əlavə edilsin.

2. 11.2-1-ci bəndə “avadanlıqların” 

sözündən sonra “, mülki dövriyyəsi qa-
dağan olunmuş və ya məhdudlaşdırılmış 
digər əşyaların” sözləri və “nəqliyyat 
vasitələrinə” sözlərindən sonra “, yüklərə və 
başqa əşyalara Dövlət Sərhəd Xidmətinin 
müəyyən etdiyi qaydada” sözləri əlavə 
edilsin.

3. 11.3-cü bənddə “və digər aidiyyəti 
orqanların” sözləri “orqanlarının” sözü ilə 
əvəz edilsin.

İlham ƏLİYEV 
Azərbaycan Respublikasının Prezidenti

Bakı şəhəri, 6 sentyabr 2017-ci il

Azərbaycan Respublikası Nazirlər Kabinetinin Qərarı
№ 359                                                                                                 Bakı şəhəri, 31 avqust 2017-ci il

“Dövlət Toxum Fonduna toxumun 
tədarükü, saxlanılması və istifadəsi 
Qaydaları”nın  təsdiq edilməsi  haqqın-
da” Azərbaycan Respublikası Nazirlər 
Kabinetinin 2015-ci il 8 dekabr tarixli 377 
nömrəli  qərarında  dəyişikliklər edilməsi 
barədə

“Toxumçuluq haqqında” Azərbaycan 
Respublikasının Qanununda dəyişikliklər 
edilməsi barədə” Azərbaycan Respublika-
sının 2017-ci il 14 aprel tarixli 607-VQD 
nömrəli Qanununun tətbiqi haqqında” 
Azərbaycan Respublikası Prezidentinin 
2017-ci il 30 may tarixli 2917 nömrəli 

Sərəncamının 1.2-ci bəndinin icrasını təmin 
etmək məqsədi ilə Azərbaycan Respublika-
sının Nazirlər Kabineti QƏRARA ALIR:

Azərbaycan Respublikası Nazirlər 
Kabinetinin 2015-ci il 8 dekabr tarixli 377 
nömrəli qərarı (Azərbaycan Respublikasının 
Qanunvericilik Toplusu, 2015, № 12, maddə 
1575) ilə təsdiq edilmiş “Dövlət Toxum 
Fonduna toxumun tədarükü, saxlanılma-
sı və istifadəsi Qaydaları”nda aşağıdakı 
dəyişikliklər edilsin:

1. 2.5-ci bənddə “Azərbaycan Respub-
likasının Kənd Təsərrüfatı Nazirliyi yanında 
Bitki Sortlarının Qeydiyyatı və Toxum 

Nəzarəti üzrə Dövlət Xidmətinin Toxumun 
sertifikatlaşdırılması laboratoriyası” sözləri 
“akkreditasiya edilmiş uyğunluğu qiymət-
ləndirən qurumlar” sözləri ilə əvəz edilsin.

2. 4.1-ci bəndin ikinci cümləsində 
“Azərbaycan Respublikasının Kənd 
Təsərrüfatı Nazirliyi yanında Bitki Sortla-
rının Qeydiyyatı və Toxum Nəzarəti üzrə 
Dövlət Xidmətinin Toxumun sertifikatlaş-
dırılması laboratoriyasının” sözləri “akkre-
ditasiya edilmiş uyğunluğu qiymətləndirən 
qurumun” sözləri ilə əvəz edilsin.

Artur RASİ-ZADƏ, 
Azərbaycan Respublikasının Baş naziri

Azərbaycan Respublikası Nazirlər Kabinetinin Qərarı
№ 360                                                                                                     Bakı şəhəri, 31 avqust 2017-ci il
Azərbaycan   Respublikası   

Nazirlər  Kabinetinin  2016-cı  il  19 
avqust  tarixli  310  nömrəli  qərarı  
ilə  təsdiq  edilmiş “Aktivləri dondu-
rulmuş fiziki və ya hüquqi şəxslərin 
zəruri və gözlənilməz xərclərə  ehti-
yaclarını  ödəmək  üçün  dondurul-
muş  aktivlərdən istifadə etmək im-
kanının təmin edilməsi Qaydası”nda 
dəyişikliklər edilməsi barədə

“Cinayət yolu ilə əldə edilmiş pul 
vəsaitlərinin və ya digər əmlakın le-
qallaşdırılmasına və terrorçuluğun 
maliyyələşdirilməsinə qarşı mübarizə 

haqqında” Azərbaycan Respublikasının 
Qanununda dəyişikliklər edilməsi barədə” 
Azərbaycan Respublikasının 2017-ci il 14 
aprel tarixli 588-VQD nömrəli Qanunu-
nun tətbiqi haqqında” Azərbaycan Res-
publikası Prezidentinin 2017-ci il 31 may 
tarixli 2937 nömrəli Sərəncamının 1.3-cü 
bəndinin icrasını təmin etmək məqsədi 
ilə Azərbaycan Respublikasının Nazirlər 
Kabineti QƏRARA ALIR:

Azərbaycan Respublikası Nazirlər 
Kabinetinin 2016-cı il 19 avqust tarixli 
310 nömrəli qərarı (Azərbaycan Respub-
likasının Qanunvericilik Toplusu, 2016, 

№ 8, maddə 1447) ilə təsdiq edilmiş 
“Aktivləri dondurulmuş fiziki və ya 
hüquqi şəxslərin zəruri və gözlənilməz 
xərclərə ehtiyaclarını ödəmək üçün 
dondurulmuş aktivlərdən istifadə etmək 
imkanının təmin edilməsi Qaydası”nın 
4.1-ci bəndinə “şəxslər” sözündən sonra 
“və dövlət qurumları” sözləri, 4.2-ci 
bəndinə “şəxsə” sözündən sonra “və ya 
dövlət qurumuna” sözləri, 4.3-cü bəndinə 
isə “şəxs” sözündən sonra “və ya dövlət 
qurumu” sözləri əlavə edilsin.

Artur RASİ-ZADƏ, 
Azərbaycan Respublikasının Baş naziri




